ALDIZKARIAK

ERRI-BARRIAK 1IN. ZENBAKIA
EUSKERA ERABILLEREA

Nire eritxi apalean, azken zenbaki ori orain arteko zen-
bakietatik zuzenena dogu, euskerearen erabilerea dala-eta.
Esan bear da, bizkaiera estandarra ezin obean erabili dabe-
la bai joskerearen aldetik, baita aditzaren aldetik be. Idaz-
keran irarkolako iratxoak egindako akatsak eta laprastadak
kenduta, jakina. Pozgarria, benetan!

ldazki onen zergaitia ez da, baina, inori zorionik emo-
tea edo inor goraldutea. Oidalako gauzatzat artu bearko
geunke-eta euskeraz ondo eta zuzen idatzea, erderaz emo-
ten dogun lez.

Oraingo onetan, bertan erabili daben iztegiari buruz
natortzue. lztegiaren aldetik, zuzen egon arren be, beste era
bateko erispide bat erabiltea egokiagotzat emongo neuke
Bakio lako erri euskaldun batentzako. Zuen aurrean ekarri
gura dodan erispidea, iztegia erabilterakoan, bertoko iturbu-
ruetan edatekoa da. Au da, bertoko berbak erabiltea, berto-
koentzako eta eurek darabilen euskera bizi orren eredua-
rentzako askoz be urragokoak diran berbak erabiltea. Alde
batetik daukaguzan altxor txiki orreek ez daiguzan galdu,
bestetik bertoko euskereari balioetsi bear deutsogulako, eus-
kereak berak gure artean izen ona euki daian gura badogu,
beintzat. Eta zelan obeto, bertoko berbak eta esapideak era-
biliz baino. Inoiz euskerea Bakion normalduko bada, Bakio-
ko euskeran oinarrituta izango da. Eta alan izan bear be.

Alan bada, ona emen HERRI-BARRIAK 11. aldizka-
riaren orrialdeetatik ataratako berba zerrenda laburra. An
agertuten diran berbak ondo egon arren be, albokoak ego-
kiagotzat artuten dodaz. Esan bear da, Bakioko zerrenda-
ko berbetan mundu sinboliko eta hallo etnolinguistiko
itzela dagozala, eta bada sasoia baliotasun ori ikusi eta iku-
si eragiteko.

Nire ekarpena gauzak onduteko izan daiten gura neuke,
baita norbera zer eta nongoa dan arrotasunean arro egon
daiten be.

